
2005EKO ABENDUAREN 5EKO GOBERNU BILKURA

==========================================


Miguel Sanz Sesma Presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

INDUSTRIA ETA TEKNOLOGIA, MERKATARITZA ETA LAN DEPARTAMENTUA
============================================================


15,34 milioi euroko hainbat urtetarako gastua onetsi da energia berriztagarrien ikerkuntza eta garapenerako

_______________________________________________________________



Nafarroako Gobernuak lankidetza hitzarmen bat onetsi du gaurko bilkuran energia berriztagarrien ikerkuntza eta garapenerako. Aipatu hitzarmena aurki sinatuko dute Hezkuntza eta Zientzia Ministerioak, Nafarroako Foru Erkidegoak, Energia, Ingurumen eta Teknologia arloko Ikerkuntza Zentroak eta CENER-CIEMAT Fundazioak. Nafarroako Gobernuak 15.34 milioi euro inbertituko du hitzarmen hau gauzatzeko 2005tik 2007ra bitarteko aurrekontuen kargura.

Hitzarmenaren xede nagusia da Energia Berriztagarrien Zentro Nazionalaren (CENER) sendotze eta garapena da, eta horretarako lankidetza esparru bat ezarri behar da gora doazen teknologiak garatzeko energia berriztagarrien arloan.


Zehatz-mehatz, hitzarmenaren  helburuak dira CENER-ek ondoko proiektu hauek egitea Ikerkuntza eta Garapen ekipamendu arloan:
· Teknologia eolikoen garapen unitate bat sortzea ondoko ekipamendu eta jarduera hauekin: diseinu sistema, zertifikazioa, palak saiatzeko planta, haize-tunela, tentsio handiko laborategia, materiala konposatuen laborategia eta aerogeneradoreak saiatzeko parke esperimentala.
· Materiala kristalinoen ikerkuntza eta garapena kostu txikiko elektrifikatze fotovoltaikorako.

· Tenperatura ertaineko eguzki-atzitzaileen garapena; eguzki-hozteari aplikatzea.


Halaber, hitzarmenaren bidez lortu nahi da CENER-ek eskuratu ditzala behar diren barneko ahalmen teknologikoak energia berriztagarrien arloko erreferentzia-zentro gisa sendotzeko.


Hitzarmenaren jarraipena Batzorde baten bide eginen da eta bertan ondoko kide hauek izanen dira: Foru Erkidegoko hiru ordezkari, Industria eta Teknologia, Merkataritza eta Lan Departamentuak izendatuta; eta Estatuko Administrazio Orokorreko hiru ordezkari, horietarik bi Hezkuntza eta Zientzia Departamentuak izendatuta eta bat Nafarroako Gobernuaren Delegazioak proposatuta.  Hitzarmenaren jarraipenaz landara, Batzorde honek proiektuak gainbegiratu, eta klausula aplikatzeko tenorean izaten ahal diren zalantzak ebatziko ditu.
Gobernuak Foru Erkidegoaren ordezkaria izendatu du GENOMA Espainia Fundazioan

_______________________________________________________________



José Javier Armendariz Quel Industria eta Teknologia, Merkataritza eta Lan kontseilaria eta SODENAren Administrazio Kontseiluko presidentea Nafarroako Foru Erkidegoko ordezkaria izanen da GENOMA Espainia Fundazioan. Horrela erabaki du Nafarroako Gobernuak gaurko bilkuran.
KULTURA ETA TURISMO DEPARTAMENTUA

====================================


Nafarroako Gobernuak turismo aterpetxeen ordenamendu erregelamendua onetsi du
_______________________________________________________________


1. eta 2. mailakoak bereiztuko dira baita Santiago-bidekoak ere

Nafarroako Gobernuak foru dekretu bat onetsi du gaur goizean turismo aterpetxeen ordenamenduaren erregelamendua onesten duena, 2003ko Turismoaren Foru Legeak aurreikusten zuen bezalaxe.


Turismo aterpetxea, 1999tik Nafarroan juridikoki aitorpena duen figura, turismo ostatu bat da jendeari eskaintzeko ohiz, modu profesionalez  eta prezio bidez ostatu zerbitzua plaza anitzeko logeletan (lau edo hortik gora), eta aldi berean inguruneari lotutako jardueraren bat egiteko aukera.

Gaur onetsiriko erregelamenduak eskatzen du arlo honetako araudia gaurkotu eta egokitu ezaugarri horietako zerbitzu batek eskatzen dituen betebeharretara. Gaur onetsiriko arauaren berrikuntzarik aipagarriena da kategoria berri bat sortu dela turismo aterpetxeen artean: Santiago-bideko aterpetxeak, non arautzeko tenorean kontutan izan da batez ere erromesak direla erabiltzaile nagusiak. 
LEHENDAKARITZA, JUSTIZIA ETA BARNE DEPARTAMENTUA
==================================================

Nafarroako Gobernuak 56 foruzain plazek osatutako enplegu eskaintza onetsi du
_______________________________________________________________



Nafarroako Gobernuak foru dekretu bat onetsi du gaur goizean 2005eko Enplegu Eskaintza Publikoa handitzen duena Foruzaingoaren plazei dagokienez heldu den urterako 111 agente gehiago egon daitezen –gaur egun martxan dago oposaketa bat-. Modu honetan 2006. urtearen bukaeran 810 foruzain izanen dira.
GIZARTE ONGIZATE, KIROL ETA GAZTERIA DEPARTAMENTUA

====================================================


300.000 euro inguruko gastua onetsi da 2005-2006ko XIX. Nafarroako Kirol Jokoen garraioa antolatzeko
_______________________________________________________________



Nafarroako Gobernuak baimena eman dio Nafarroako Kirol eta Gazteriaren Institutuari 300.000 euro inguruko gastua egin dezan, 2005etik 2006ra bitartean eginen diren XIX. Nafarroako Kirol Jokoen garraioa antolatzeko.


Baimena ezinbestekoa gastua hainbat urtetarako izaera duelako eta zenbait aurrekontu ekitaldi ukitzen ditu.

OSASUN DEPARTAMENTUA

=======================


Gobernuak baimena eman dio Osasunbideari haurrentzako eta tuberkulosi-infekzioaren detekzio goiztiarrerako txertoen hornidura kontratatzeko
_______________________________________________________________



Nafarroako Gobernuak baimena eman dio Nafarroako Osasun Zerbitzu-Osasunbideari haurrentzako eta tuberkulosi-infekzioaren detekzio goiztiarrerako txertoen hornidura kontratatzeko heldu den urtean. Onetsitako aurrekontua 1.805.434 eurokoa da.

